
nos pauures barbares, lors qu'il y eft parlé de ceux
qui tous les derniers furent inuitez au fouper de I'ado-
rable Homme-Dieu, pour parfournir les places qui
reftoient vuides dans la table du banquet, & fuppleer
en fin au defaut de tous ceux qui auparauant auoiét
efté inuitez. C'eftoient des perfonnes qu’on alla
chercher dans les fentiers, parmy les ronces & les
broflailles, & qu’on auoit commiffion d’amener, &
faire entrer par force. Nous n’auons icy & n'y pou-
uons auoir, ny la force de la contrainte, ny les
chaines des bien-faits, au point qu'il faudroit, pour
rendre ces peuples entierement noftres. Tout noftre
force eft au bout de la langue; en la monitre & pro-
duction de nos liures & Efcritures, dét ils ne ceffent
tous les iours d’admirer les effets. Ce qui nous fert
vniquement enuers [117] ces peuples, au lieu de tout
autre motif de credibilité. Leur faifans voir par 1a,
que ceux qui nous ont precedé, & qui ont efté depuis
le commencement du monde, ont peu nous donner
cognoiffance & afleurance de ce que nous leur pref-
chons; 12 oll eux ne peuuent auoir aucune marque,
que ce que leurs peres leur ont enfeigné n’a point
efté controuué par eux, ou par d’autres qui leur en
ont voulu faire accroire.

I1 eft croyable que quelque grand don de miracle,
feroit bien capable d’efbranler les vns, & confirmer
les autres. Mais outre que tous ceux qui ont veu les
miracles du Sauueur du monde, & ceux des Apoftres,
n’ont pas pour cela creu, au moins auec fermeté &
conftance, il femble que Dieu nous ait mefme voulu
faire voir par experience, que ce n’eftoit pas cela a
quoy il tenoit. Et qu’il falloit quelque autre chofe
que des miracles pour conuertir des Sauunages, auffi



